
PREZENTACIJA  PROGRAMA
ZAPOŠLJAVANJA  I
SAMOZAPOŠLJAVANJA
       JU Služba za zapošljavanje Zeničko-dobojskog kantona, u
suradnji  sa  Savezom  udruženja/udruga  poslodavaca  ZDK,
općinskim udruženjima poslodavaca i razvojnim agencijama, u
prošloj i tekućoj sedmici održala je prezentacije aktualnih
programa podsticajnih mjera zapošljavanja i samozapošljavanja
u svih dvanaest općina ZDK.

     Osnovni  cilj  ovih  prezentacija  je  bio  upoznavanje
poslodavaca i onih koji žele pokrenuti vlastiti biznis sa
programima samozapošljavanja i zapošljavanja koji su nedavno
objavljeni od strane Federalnog zavoda za zapošljavanje, a
kojeg provodi Služba za zapošljavanje ZDK.

        Nakon uvodnog predstavljanja različitih programa od
strane  direktora  Službe,  Marinka  Kelavića,  detaljne
prezentacije je obavio Sehadet Hadžić, predstavnik Odsjeka za
zapošljavanje u Službi.

          Na ovim prezentacijama sudjelovalo je više od 600
poslodavaca i osoba koje žele pokrenuti vlastiti biznis iz
našeg Kantona, a sudeći po reakcijama istih, više nego su
zadovoljni  dobijenim  informacijama  i  uputama  kako  mogu
aplicirati na ove programe.

        Uspješnoj prezentaciji ovih programa svoj doprinos
dali su i svi šefovi biroa rada te općinski načelnici. Posebna
potpora  ovim  prezentacijama  je  bila  od  strane  Nurđehana
Šahinovića, ministra za rad, socijalnu politiku i izbjeglice u
Vladi ZDK koji je pohvalio ovakav način prezentacije programa
upošljavanja na terenu jer do sada, na žalost, ovo nije bila
praksa Službe za zapošljavanje ZDK.

          Ponedjeljak 22.02.2016.god.,  prezentacija programa
zapošljavanja u općini: Zenica.

          Srijeda 24.02.2016. godine održana je prezentacija
svih programa zapošljavanja u općinama Zavidovići, Maglaj i
Žepče.

          Četvrtak 25.02.2016. god.,  prezentacija programa
zapošljavanja u općinama: Doboj-Jug, Tešanj i Usora.

          Petak 26.02.2016. god.,  prezentacija programa
zapošljavanja u općinama: Breza, Vareš i Kakanj.

          Ponedjeljak 29.02.2016. god.,  prezentacija programa
zapošljavanja u općinama: Olovo i Visoko.

